Broj: 01/1-11-1-310/23
Sarajevo, 01.11.2023. godine

Vršioc dužnosti načelnika Općine Stari Grad Sarajevo na osnovu člana 18. i člana 24. stav 1. tačka a) Zakona o javnim nabavkama BiH ("Službeni glasnik BiH“, broj: 39/14 i 59/22), a na prijedlog Službe za investicije i komunalne poslove, broj: 13/1-11-5843/23 od 23.10.2023. godine donio je:

O D L U K U
1. Pokreće se postupak nabavke za: Izvođenje nepredviđenih radova na projektu “Rekonstrukcije separatne kanalizacione mreže u dijelu ulice Arapova, od raskrsnice sa ulicom Žepa do ulice Mejlijina, Općina Stari Grad Sarajevo”.
2.   Konačna cijena:      
	VIŠKOVI RADOVA:
	      5.152,38 KM

	NEPREDVIĐENI RADOVI:
	                                       11.930,10 KM

	SVEUKUPNA CIJENA BEZ PDV-a:
	    17.082,48 KM

	PDV:
	      2.904,02 KM 

	UKUPNO SA PDV-om:
	                                       19.986,50 KM 

	Slovima:
	 devetnaesthiljadadevetstotinaosamdesetšest i 50/100 KM


3. Sredstva za radove su osigurana u Budžetu Općine Stari Grad Sarajevo za 2023. godinu na kontu broj: 615116-5 - Kanalizacija, što potvrđuje i Prijedlog narudžbe Budžeta broj 62  od 24.10.2023. godine.
4. Služba za investicije i komunalne poslove inicira postupak pokretanja javne nabavke putem pregovaračkog postupka bez objave obavještenja i to za: Izvođenje nepredviđenih radova na projektu “Rekonstrukcije separatne kanalizacione mreže u dijelu ulice Arapova, od raskrsnice sa ulicom Žepa do ulice Mejlijina, Općina Stari Grad Sarajevo”, a na osnovu zaključenog Ugovora za izvođenje predmetnih radova za: Rekonstrukciju separatne kanalizacione mreže u dijelu ulice Arapova, od raskrsnice sa ulicom Žepa do ulice Mejlijina, Općina Stari Grad Sarajevo, broj: 01/1-11-4890/22  od 19.08.2022. godine, u iznosu od 159.129,71 KM bez uračunatog PDV-a, sa izvođačem radova “HARYSCO” d.o.o. Sarajevo.
Riječ je o nabavci koja se provodi na osnovu člana 24. stav 1. tačka a) Zakona o javnim nabavkama BiH (“Službeni glasnik BiH” broj: 39/14 i 59/22).
5. Prihvata se prijedlog Službe za investicije i komunalne poslove broj: 13/1-11-5843/23 od 23.10.2023. godine da se provede pregovarački postupak bez objave obavještenja o nabavci na osnovu člana 24. stav 1. tačka a) Zakona o javnim nabavkama BIH, kao i konačne ponude ponuđača “HARYSCO” d.o.o. Sarajevo nakon izvršenog pregovaranja , broj: 03-321/23 od 30.10.2023. godine na osnovu koje će se sačiniti i ugovor o izvođenju radova iz tačke 1. ove Odluke.
Obrazloženje

Služba za investicije i komunalne poslove je dana 23.10.2023. godine dostavila dopis broj: 13/1-11-5843/23, kojim inicira postupak: Izvođenje nepredviđenih radova na projektu “Rekonstrukcije separatne kanalizacione mreže u dijelu ulice Arapova, od raskrsnice sa ulicom Žepa do ulice Mejlijina, Općina Stari Grad Sarajevo”. Općina Stari Grad Sarajevo u svojstvu ugovornog organa, u skladu sa odredbama Zakona o javnim nabavkama BiH (“Službene novine BiH”, broj: 39/14 i 59/22), Odlukom o pokretanju postupka javne nabavke broj: 01/1-11-1-225/22 od 21.06.2022. godine pokrenula postupak javne nabavke – Otvoreni postupak – E-aukcija za izvođenje radova za: Rekonstrukcije separatne kanalizacione mreže u dijelu ulice Arapova, od raskrsnice sa ulicom Žepa do ulice Mejlijina, Općina Stari Grad Sarajevo, Obavještenje o nabavci broj: 478-1-3-113-3-50/22 od 22.06.2022. godine, procijenjene vrijednosti predmetne nabavke u iznosu od 145.300,00 KM bez PDV-a.
Po provedenom postupku javne nabavke, Ugovorni organ je sa ponuđačem “HARYSCO” d.o.o. Sarajevo na temelju Odluke o izboru najpovoljnijeg izvođača radova broj: 01/1-11-4890/22 od 02.08.2022. godine, zaključila Ugovor za izvođenje predmetnih radova za: Rekonstrukcije separatne kanalizacione mreže u dijelu ulice Arapova, od raskrsnice sa ulicom Žepa do ulice Mejlijina, Općina Stari Grad Sarajevo, u iznosu od 159.129,71 KM bez uračunatog PDV-a.
Projektom su predviđeni radovi na rekonstrukciji kanalizacione mreže gdje je stara i dotrajala mješovita kanalizacija zamjenjena separatnom kanalizacionom mrežom u dužini od cca 109 m fekalnog kanala i 121 m oborinskog kanala. Projektom su obuhvaćeni radovi na uklanjanju asfalta, iskopi rova za polaganje cijevi sa zatrpavanjem tamponom propisane granulacije, polaganje cijevi za fekalni i atmosferski kanal, nabavka i ugradnja 10 šahtova profila fi 1000 mm na kanalizacionoj mreži, prebacivanje postojećih priključaka na novi kanalizacioni sistem, izrada geodetskog elaborata i ispitivanje kanalizacije kamerom.

Prilikom realizacije projekta, a prevashodno zbog manjkavosti datih tehničkih rješenja i nedostataka u projektnoj dokumentaciji evidentirani su problemi u izvođenju radova:

- zbog uske ulice i mnoštva drugih instalacija u trupu ceste moralo se pristupiti korekciji uz saglasnost projektanta, gdje su umjesto šahtova profila 1000 mm morali biti ugrađeni šahtovi profila 800 mm i to na osam pozicija,

- projektom je predviđeno izvođenje priključaka oborinske kanalizacije na kolektor, međutim na terenu je konstatovano da se priključenje olučnih vertikala ne može izvesti bez ugradnje dodatnog materijala (dio koji podrazumjeva priključenje olučnog šahta na podzemnu instalaciju),

- zbog usaglašavanja dubina fekalnog i atmosferskog kanala bila je neophodna promjena pada fekalnog kanala zbog koje je došlo do povećanja količine tampona za zatrpavanje rova, za što je projektant dao novi uzdužni profil sa dokaznicom količina i novi detalj rova.

- Zbog tehničke greške u predmjeru radova došlo je do povećanja dužine ispitivanja novoprojektovanog kanala kamerom za snimanje koje je izvršeno za oba kanala u kompletnoj dužini. 

Gore navedeni radovi rezultat su nepredviđenih okolnosti i tehnički i ekonomski neodvojivi od radova predviđenih Ugovorom, što potvrđuje Nadzor nad izvođenjem radova u dostavljenom “Izjašnjenju o nepredviđenim radovima na “Rekonstrukciji separatne kanalizacione mreže u dijelu ulice Arapova, od raskrsnice sa ulicom Žepa do ulice Mejlijina, Općina Stari Grad Sarajevo”, gdje je naglašeno da su izvedeni radovi “rezultat nepredviđenih okolnosti i nisu se tehnički mogli odvojiti od ugovora bez nepogodnosti po projekat, a nužni su za ispunjenje ugovora, pa su kao takvi nepredviđeni i neophodni”.
Vrijednost radova iz ponude koju je dostavio Izvođač radova, a koji su nastali usljed nepredviđenih okolnosti u toku realizacije Osnovnog ugovora, i koji su kao takvi bili neophodni da bi se projekat u cjelosti uspješno okončao bez većih nepogodnosti za ugovorni organ, ne prelazi 20% od vrijednosti Osnovnog ugovora, što je u skladu sa odredbama člana 24. stav a) Zakona o javnim nabavkama BiH (“Službeni glasnik BiH, broj: 39/14 i 59/22).

Cijena prvobitne dostavljene Ponude ponuđača „HARYSCO” d.o.o. Sarajevo u broj: 03-206/23 od 07.08.2023. godine, iznosila je: 19.370,32 KM + 3.292,95 KM (PDV) = 22.663,27 KM sa PDV-om.
Nakon izvršenog pregovaranja o kretanju cijena na tržištu za ponuđenu količinu po jediničnim cijenama za navedene opise radova, ponuđač „HARYSCO” d.o.o. Sarajevo prihvatio je smanjanje jedničnih cijena prema prvobitnoj dostavljenoj Ponudi 03-206/23 od 07.08.2023. godine, te shodno tome  ponudio cijenu u iznosu od:  17.082,48 KM + 2.904,02 KM (PDV) = 19.986,50 KM sa PDV-om.
Komisija za javne nabavke Općine Stari Grad Sarajevo,  jednoglasno je prihvatila nižu od ponuđene cijene u predmetnom postupku nabavke za: Izvođenje nepredviđenih radova na projektu “Rekonstrukcije separatne kanalizacione mreže u dijelu ulice Arapova, od raskrsnice sa ulicom Žepa do ulice Mejlijina, Općina Stari Grad Sarajevo”, te dogovorila sa predstavnikom „HARYSCO” d.o.o. Sarajevo da dostavi novu korigovanu cijenu ponude, kako bi ovaj Ugovorni organ mogao nastaviti dalje sa realizacijom gore navedene predmetne nabavke.

Cijeneći sve navedeno, u skladu sa članom 24. stav 1. tačka a) Zakona o javnim nabavkama BiH (“Službene novine BiH”, broj 39/14), donesena je odluka kao u dispozitivu.
Protiv ove Odluke može se uložiti žalba na način predviđen članom 99. i u rokovima propisanim članom 101. Zakona o javnim nabavkama BiH („Službeni glasnik BiH“, broj: 39/14 i 59/22). Žalba se izjavljuje Općinskom načelniku kao ugovornom organu, u pisanoj formi i mora biti urađena u dovoljnom broju primjeraka koji ne može biti manji od 3 (tri).
Žalba se može uložiti direktno na protokol Općine ili preporučenom pošiljkom.
Zasnovanost akta na zakonu potvrđuju:

Tarik Aščić, stručni saradnik za javne nabavke

Aldiana Kavazović, dipl.pravnik

predsjednik Komisije za javne nabavke
V.D. NAČELNIKA

Općine Stari Grad Sarajevo
Mirsada Smajić, dipl.iur.
Dostaviti:
1.  „HARYSCO” d.o.o. Sarajevo, Bihaćka broj 1, 71000 Sarajevo,
2.  Služba za investicije i komunalne poslove,
3.  Služba za finansije,                         

4.  Evidencija,
5.  U spis.

